
ARABA A• Sobrón
HEGOALDEKO MENDIAK

Arcenako mendilerro malkartsua zakarki eror-
tzen da Sobronen, gailurrak, harkaitz bertikalak eta 
Ebrorantz jaisten diren sakan estuak eratuz. Haitz eta 
amilburuen arteko zintzur ikaragarriak enklabe hori 
Arabako paisaia erakargarrienetariko bat izatea era-

giten dute. Baso zabal eta anizkunez estalitako inguru 
piko hori gure autonomia–erkidegoan faunaren aldetik 
funtsezkoak diren tokietako bat da; izan ere, bereziki 
baliagarria da harkaitzetako hegaztien hazkuntza–ere-
mu gisa.

FIGURA ETA NEURRI BABESLEAK

• IKT (Interes Komunitarioko Tokiak).

 LANERAKO GAIAK

• Mendilerroaren historia geologikoa: paisaiaren eraketa.

• Hegaztien behaketa zuzena. Putreen koloniak: morfologia, azturak eta ohiturak.

• Ebro ibaiaren ingurunea: ibaiertzeko basoak, ibaiertzeari loturiko landaredia.

• Arbola Berezia. Lantarongo Pinazi–pinua: ezaugarriak, katalogazioaren arrazoia.

• Mendilerroko inguruneen dibertsitatearen interpretazioa: basoak, sasiak, larreak, harkaitzak.

• Flora–multzoak: endemismoaren kontzeptua, espezieen identifikazioa.

• Sobroneko urtegia eta handik hurbil dagoen Garoñako zentral nuklearra: energia nuklearraren 

arriskuak.

• Nekazari–exodoa: hutsik geratu diren herriak, despopulazioaren ondoriozko arazoak.

• Landa–eremuetako ekonomia–jarduera berriak: abentura–turismoa.

• Sobrongo Antzinako Bainuetxea: historia, ur termalen erabilerak.

